
 АДМЕТНАСЦІ ЎВАСАБЛЕННЯ КАТЭГОРЫІ ЦЯЛЕСНАСЦІ Ў ЛІРЫЦЫ УЛАДЗІМІРА ЖЫЛКІ 

 У артыкуле на прыкладзе лірыкі У. Жылкі разглядаецца катэгорыя цялеснасці. Аўтар прыходзіць 

да высновы, што ў мастацка-філасофскай сістэме паэта чалавек паўстае ў сукупнасці цялеснага i 

духоўнага 125 адзiнства, і без балансу гэтых складнікаў ѐн не зможа існаваць. Адметнасць 

філасофіі У. Жылкі ў тым, што прыгожае заўсѐды мае месца і ўвасабленне як у чалавеку, так і ў 

прыродзе. Цялеснасць ѐсць інтэгральная характарыстыка экзістэнцыйнага вопыту чалавека; 

комплекс прыродных, сацыяльных і культурных якасцяў яго цела; поле ўзаемадзеяння ўнутранай і 

вонкавай жыццѐвай прасторы чалавека. 

 «Цялеснасць – гэта катэгорыя філасофіі культуры для абазначэння цялеснай структуры чалавека, 

што з‟яўляецца вынікам працэсу антагенетычнага, інтэлектуальна-асабiстага развіцця, якое 

выказвае культурныя, індывідуальна-псіхалагічныя і сэнсавыя кампаненты ўнікальнай чалавечай 

істоты» [1, c. 94], – адзначае В. Мальцава. Уладзімір Жылка, як і многія беларускія паэты першай 

трэці ХХ стагоддзя, быў засяроджаны на пошуку хараства, ідэалу прыгажосці, а таму адно з 

цэнтральных філасофска-эстэтычных паняццяў у яго творчасці – катэгорыя цялеснасці. Яго ідэі 

блізкія да ідэй М. Багдановіча, але не пазбаўлены арыгінальнасці. «Уся творчасць У. Жылкі – 

своеасаблівы тастамент нашчадкам пра веліч Прыгажосці, пра яе ратавальную місію сярод 

зямнога непрывабнага жыцця. Паэт ішоў наўслед за еўрапейскімі рамантыкамі, пераствараў іх 

пабеларуску, працягваў распачатую Багдановічам справу» [2, c. 18], – адзначае М. Скобла. 

Катэгорыя цялеснасці ў лірыцы паэта праяўляецца найперш праз пошук хараства. Паэт 

адлюстроўвае яе найперш праз сваю прызму ўспрымання навакольнага свету і ўсіх яго працэсаў. У. 

Жылка транслюе думку, што чалавек можа дасягнуць «вышэйшага», ідэалу толькі праз катарсіс: 

Няясны і трывожны сны людства, І блудны цѐмныя яго дарогі, Але па-над будзѐнныя трывогі 

Узносіць нас туга да хараства («Хараство») [3, c. 57]. На першы погляд здаецца, што ў гэтым руху 

ўверх у пошуку абсалюту ѐсць адсылка да хрысціянства. Тысячагоддзямі людзі задаюцца 

пытаннем: ці існуе рай і пекла? Паводле Бібліі, узорны вернік абавязкова знойдзе супакаенне 

сваѐй душы, калі будзе жыць, не парушаючы хрысціянскіх запаветаў. Аднак галоўная думка верша 

ў тым, што цела неаддзельнае ад душы. Без гэтай еднасці немагчыма гармонія ў прыродзе, баланс 

працэсаў жыцця. Трэба адзначыць, што Литературоведение 126 ў такім асэнсаванні рэчаіснасці не 

апошняе месца адыгрываюць эстэцкія погляды У. Жылкі. Паэт упэўнены, што сэнс чалавечага 

жыцця заключаецца ў харастве, у прыгожым: І верым мы, што злучны дух і маса, Гармонія ў жыцці 

і сэнс-акраса; Прытулак ѐсць, дзе адпачыць ільга, Дзе дасканаласці чаруе ўсмешка. Ды дзіўна неяк: 

хістка сцежка І да яго вядзе людство туга («Хараство») [3, c. 57]. Эстэцтва адчувальнае ў большай 

частцы лірыкі У. Жылкі. Апісваючы свой трывожны стан, лірычны герой параўноўвае душу з лілеяй, 

якая ўзвышаецца над усім астатнім недасканалым светам. Па сутнасці, душа «ўцелясняецца», 

набывае матэрыяльнае аблічча: Душа мая тужлівая – Лілея між балот. Яна ўзрасла маўклівая, Між 

багны сонных вод («Душа мая тужлівая…»)[3, c. 36]. Такая метафара ўтрымлівае ідэю, што 

чалавечая душа не павінна ўспрымаць бруд паўсядзѐннасці, наадварот, яна, як лілея між балот, 

чыстая, узвышаецца, як прыгожае над пачварным. Працяг гэтай ідэі ў лірыцы У. Жылкі набывае 

матыў дысанансу паміж целам і душой: На могілках ўдыхаю цішу, Адзін жывы паміж крыжоў, А 

смутак дзіўны сэрца крышыць, Без назвы смутак і без слоў… І раптам стала зразумелым, Што 

моладасць прайшла мая, Што я астыў, калісьці смелы, Калісь гарачы, яркі я («Бясспынна, глуха 

процьма часу…») [3, c. 47]. Як бачым, цела асацыіруецца з жыццѐм, актыўнасцю, а смерць 

успрымаецца найперш як разбурэнне матэрыяльнай абалонкі чалавека, нерухомасць. Лірычны 

герой – адзіны жывы паміж крыжоў, але ѐн такім сябе не адчувае, бо лічыць, што яго маладосць 



 

 

прайшла. Можа здацца, што верш напісаны сталым чалавекам, але гэта не так. У. Жылку было 

дваццаць тры гады, што падкрэслівае дысбаланс унутранага і знешняга стану яго 

аўтапсіхалагічнага лірычнага героя, яго дэкадансны настрой. 127 Па-эстэцку апісвае аўтар 

прыроду, надаючы ѐй асаблівую функцыю: зліццѐ з настроем лірычнага героя. Чалавек, на думку 

паэта, «прадукт» прыроды не толькі з біялагічнага боку, але і з псіхалагічнага. Выкарыстанне 

празапапеі (адухаўлення) у адносінах да нематэрыяльных прыродных з‟яў і псіхалагічных станаў 

(змрок, вечар, вецер, туга) таксама сведчыць пра адметныя праявы катэгорыі цялеснасці: 

Чырванее заход ад марозу, Пад нагамі парыпвае снег; Быццам чорная думка, з пагрозай Змрок 

паўзе, выглядае з-пад стрэх… Доўгі вечар зімовы, без меры, Песням ветру ўважаць не мага… 

Слізкай гадзінай, вузкай і шэрай, Аблягае ля сэрца туга («Чырванее заход ад марозу…») [3, c. 34]. 

Шэраг вершаў прысвечаны каханню. Цэнтральнае месца тут адводзіцца жаночым вобразам, а 

катэгорыя цялеснасці набывае іншае ўвасабленне. Яшчэ У. Калеснік адзначаў парадаксальнае 

злучэнне ў асобе лірычнага суб‟екта У. Жылкі цягі да «“нізкай” эротыкі з экзальтаванай 

духоўнасцю» [4, с. 236]. Пісьменнік бачыць «чароўную красу» жаночага цела, якую імкнецца 

адлюстраваць у сваіх творах: Яна ж красой варожыць, чараўніца: Як гады, віснуць косы з плеч яе, А 

вочы з-пад век – з-за хмар зарніца, І тайнасць складак вопраткі заве («Каханне»)[3, c. 30]. Паэт 

выдзяляе вочы і косы каханай, што надае яе вобразу чароўнасці, тонкасці і адначасова 

пачуццѐвасці, жарсці. Здаецца, што жанчына распальвае агонь у сэрцы лірычнага героя і як бы 

нагадвае аб зямных жаданнях. У іншым вершы жаночы вобраз адлюстроўвае не толькі цялесную 

прыгажосць, яе ўздзеянне на закаханага мужчыну адчувальнае на ментальным узроўні: І твой 

аблік ласкавы, мілы, Пастаць і пасмы светлыя валос, І к перамогам з новай клічаш сілай Мяне, 

знямогшага ад слѐз («Тваѐ пісьмо…») [3, c. 42]. Гэта вобраз жанчыны-анѐла, якая мае абсалютную 

прыгажосць – унутраную і знешнюю. Менавіта каханая выратоўвае лірычнага героя ад стану тугі і 

застою, дае яму надзею. Яе знешні выгляд не менш Литературоведение 128 прывабны, але ѐн мае 

зусім іншы, нябесны, характар, яго нельга параўнаць з папярэднім партрэтам. Цікавую і 

неардынарную трактоўку катэгорыі цялеснасці У. Жылка падае ў вершы «О, гэта аповесць 

звычайна й каротка…». Цела паўстае тут як рэч, якую можна прадаць, як інстумент, якім можна 

скарыстацца: Спяшаюцца людзі, у кожнага дзела. – Чаго ж ты чакаеш, жанчына? – Змяніць сваѐ 

цела На хлеб для сябе і для сына («О, гэта аповесць звычайна й каротка…») [3, c. 82] Паэт называе 

гісторыю няшчаснай жанчыны, якая вымушана гандляваць уласным целам, каб не памерці з 

голаду, «Аповесць аб долі жахлівага зместу». Твор незвычайны ў мастацкай сістэме паэта яшчэ і 

таму, што супярэчыць эстэцкаму боку яго філасофіі. Ніякай еднасці духоўнага з цялесным тут 

увогуле няма. Хутчэй наадварот. Цела выступае матэрыяльнай каштоўнасцю: калі душу нельга 

прадаць, то целам скарыстацца можна. Гэта супярэчыць уласціваму пісьменніку дуальнаму 

погляду на катэгорыю цялеснасці, якая абавязкова звязана і з духоўным пачаткам. Яшчэ адна 

праява так званага «матэрыяльнага нізу» паэзіі У. Жылкі – шматлікія багемна-карчомныя матывы. 

Лірычны герой у вершах падобнага характару знаходзіцца ў стане забыцця, затуманенай 

свядомасці ў выніку ўздзеяння алкаголю: Я ў патаемным церпкім хмелі Прадзіўна-весела таю 

Табе, што завірухі пелі, Надзею пэўную тваю. У келіху, да краю поўным, Чырвона-цѐмнае, бы кроў, 

Я клічу бачаннем чароўным Да нездзяснѐных думных сноў («Віно звініць»)[3, c. 71]. Матэрыяльныя 

і духоўныя страты суб‟екта прыводзяць да таго, што віно здаецца яму збавіцелем. Алкаголь 

валодае як целам, так і душой лірычнага героя. Пакуль цела знаходзіцца ў расслабленым стане, 

яго свядомасць выходзіць за межы рэальнага. Тут душа і цела зноў набываюць адзінства, але гэтае 

адзінства са знакам мінус. Такім чынам, катэгорыя цялеснасці ў лірыцы У. Жылкі раскрываецца 

найперш праз ідэю пошуку хараства, што, у сваю чаргу, выяўляецца праз матывы духоўна-

цялеснага адзінства і балансу, 129 матэрыялізацыі душы, сістэматычным ужыванні празапапеі ў 

адносінах да абстрактных паняццяў і прыродных з‟яў, пачуццѐвапажадлівыя і нябеснацнатлівыя 

партрэты жанчын, увагу да «матэрыяльнага нізу». Аўтар прытрымліваецца думкі, што чалавек без 

гармоніі цялеснага i духоўнага не зможа паўнавартасна існаваць. Спіс літаратуры 1 Мальцева, В. В. 

Философия телесности в свете концепции культуры времени / В. В. Мальцева // Философия и 

